
ആവശ്യമില്ല.

എന്നിങ്ങിനെയുള്ള വാക്കുകൊണ്ടു ആശാമയൻ ക്രിസ്തിയന്നു കുറെ
 മനശ്ശാന്തത വരുത്തീട്ടും ആ ദിവസവും അന്ധകാരത്തിൽ ദുഃഖേന കഴിച്ചു,
 ഭക്ഷണപാനങ്ങൾ ഇല്ലായ്കയാലും സർവ്വാഗം മുറിഞ്ഞതിനാലും ശ്വാസം
 കഴിക്കയത്രെയുണ്ടായി.

വൈകുന്നേരത്തു രാക്ഷസൻ പിന്നെയും തടവിലേക്ക് ചെന്നു തന്റെ
 കല്പന അനുസരിച്ചു മരിച്ചുവോ എന്നു നോക്കി, അവർ ജീവിച്ചിരിക്കുന്നു
 എന്നു കണ്ടപ്പോൾ, ഏറ്റവും ചൊടിച്ചു ഞാൻ നിങ്ങളെ പഠിപ്പിക്കും;ഞാൻ
 പറഞ്ഞ വാക്കു അനുസരിക്കായ്കകൊണ്ടു ജനിക്കാതിരുന്നെങ്കിൽ നിങ്ങൾക്ക്
 നന്നായിരുന്നു എന്നു പറഞ്ഞു.

അപ്പോൾ അവർ വളരെ വിറച്ചു ക്രിസ്തിയന്നു മൊഹാലസ്യവും ഉണ്ടായി
 എന്നു എനിക്ക തോന്നുന്നു. സുബോധമുണ്ടായാറെ, രാക്ഷസന്റെ കല്പനയെ
 കുറിച്ചു അവർ തമ്മിൽ ആലോചിച്ചപ്പോൾ ക്രിസ്തിയന്നു അനുസരിപ്പാൻ
 തോന്നിയത് കൊണ്ടു. 

ആശാമയൻ: ഹാ സഹോദര പണ്ടേത്ത നിന്റെ ധൈര്യം എവിടെ?
 അപ്പൊല്യനും മരണനിഴൽതാഴ്വരയിൽ നീകണ്ടും കേട്ടും സഹിച്ചും ഇരിക്കുന്ന
 ആ സകല ഉപദ്രവങ്ങളും നിന്നെ ജയിപ്പാൻ മതിയായില്ല, ഇത് വരെയും
 ഭയങ്കരകഷ്ടസങ്കടങ്ങളിലും മഹാധീരനായിരുന്ന നീ ഇപ്പോൾ എന്തിന്നു ഇത്ര
 പേടിക്കുന്നു? ഞാൻ നിന്നേക്കാൾ ബലഹീനനെങ്കിലും നിന്റെ കൂട ഈ
 തടവിൽ പാർക്കുന്നു;രാക്ഷസൻ എനിക്കും മുറിയേല്പിച്ചു
 ഭക്ഷണപാനങ്ങളെയും വിലക്കി; നിന്നെ പോലെ ഞാനും ഈ അന്ധകാരത്തിൽ
 ദുഃഖിച്ചുകൊണ്ടിരിക്കുന്നു. ഹാ സഹോദര! നാം കുറെ കൂട ക്ഷമിക്ക,
 മായാചന്തയിൽ നീചങ്ങല തടവു അപമൃത്യു എന്നിവ പേടിക്കാതെ പുരുഷന്നു
 യോഗ്യമായ ധൈര്യം കാണിച്ചത് ഓർക്ക, ക്രിസ്ത്യാനിക്ക് നിന്ദ്യമായതിനെ
 ഒഴിപ്പാൻ വേണ്ടി നമ്മാൽ കഴിയുന്നേടത്തോളം ക്ഷമയുള്ളവരായിരിക്കേണം
 എന്നു പറഞ്ഞു.

അന്നു രാത്രിയിൽ രാക്ഷസൻ ഭാര്യയോടു കൂട ഉറങ്ങുവാൻ
 പോകുമ്പോൾ അവൾ: തടവുകാർ നിന്റെ കല്പന അനുസരിച്ചുവോ? എന്നു
 ചോദിച്ചാറെ, ഈ കള്ളന്മാർ ഏതു കഷ്ടങ്ങളെ സഹിക്കേണ്ടിവന്നാലും തങ്ങളെ
 തന്നെ നശിപ്പിപ്പാൻ മാത്രം മനസ്സില്ല എന്നവൻ പറഞ്ഞ ശേഷം, രാക്ഷസി:
 എന്നാൽ രാവിലെ അവരെ തോട്ടത്തിലേക്ക് കൊണ്ടു പോയി, നീ മുമ്പെ
 കുലചെയ്തവരുടെ അസ്ഥികളെ കാണിച്ചു, ഒർ ആഴ്ചവട്ടം കഴിയും മുമ്പെ
 ഞാൻ നിങ്ങളെയും, ഇവരെ പോലെ സംഹരിച്ചു ഖണ്ഡം ഖണ്ഡമായി
 നുറുക്കിക്കളയും എന്നവരോടു പറയേണം എന്നു പറഞ്ഞു. 

നേരം പുലർന്നാറെ, രാക്ഷസൻ തടവിലേക്ക് ചെന്നു അവരെ

